
GOUVÈNÈ HOCHUL ANONSE KÒMANSMAN PWOJÈ 23.7 MILYON DOLA POU 
RANPLASE PON KI SOU RIVYÈ WALLKILL LA AK STATE ROUTE 213 NAN 

KONTE ULSTER  
  

Pwojè a genyen ladan l retrè ak ranplasman sipèstrikti 360 pye longè ki egziste a, 
enstalasyon nouvo estrikti an asye a, rekonstriksyon plis pase 40,000 pye kare 

platfòm pon an beton ak apwoch otowout  
  

Yo prevwa pwojè plizyè faz la ap fini nan otòn 2026  
  
  

Gouvènè Kathy Hochul te anonse jodi a kòmansman yon gwo pwojè ranplasman 
sipèstrikti 23.7 milyon dola sou Thruway (I-87) Eta NY nan Komin Esopus nan Konte 
Ulster. Pon estrikti a twa pave ki apreprè 360 pye longè, sitiye sou I-87 la epi li pote 
sikilasyon liy prensipal Thruway la nan toulede direksyon sou Rivyè Wallkill ak State 
Route 213 (bòn kilometrik 81.72) ant exit 18 (New Paltz - Poughkeepsie - NY Route 
299) ak exit 19 (Kingston - NY Route 28 – Kingston-Rhinecliff Bridge). Apeprè 54,000 
machin vwayaje sou pon an chak jou nan toulede direksyon. Pon an te ouvri pou 
sikilasyon an 1955 epi li pami 75 pousan pon Thruway ki gen plis pase 60 an yo.  
  
“Eta New York ap fè envestisman ki enpòtan nan wout transpò esansyèl ki konekte 
kominote lokal yo epi sèvi kòm katalizè pou ekonomi rejyonal yo,” Gouvènè Hochul te 
deklare. “Pwojè sa se youn nan anpil Pwojè Kapital ki ankou sou sistèm Thruway la, 
chak transfòme an plizyè milyon dola peyaj ki reenvesti pou konsève yon sipèotowout ki 
fyab ki sèvi pasaje, kamyon komèsyal ak vizitè yo.”  
  
Direktè Egzekitif Otorite Thruway la, Frank G. Hoare, te deklare, “Otorite Thruway 
(Thruway Authority) a kontinye modènize enfrastrikti ki gen 70 lane li a lè li envesti nan 
pwojè ki enpòtan ki favorize sekirite ak fyabilite sistèm Thruway la. Modènizasyon 
sistèm transpò a esansyèl pou plizyè milye chofè ki itilize koridò chaje I-87 la chak jou.”  
  
Senatè Eta Michelle Hinchey te deklare, "Envestisman sa pou ranplase Pon Thruway 

la sou Rivyè Wallkill ak State Route 213 nan Esopus ap fasilite konduit ki pi sekirize, 
modènize enfrastrikti lokal nou pou reziste pi plis ak move tan, epi amelyore 
pwoteksyon Rivyè Wallkill. Mwen apresye Otorite Thruway ak Gouvènè Hochul dèske 
yo priyorize mentnans wout ak pon isit la nan Konte Ulster."  

Manm Asanble Sarahana Shrestha, te deklare, "Anplis pou asire ke 54,000 pk ap 
kondui sou pon an chak jou rive nan destinasyon yo nan tout sekirite, envestisman an 
ap pwoteje Rivyè Wallkill lè li amelyore vag dlo lapli epi diminye ewozyon."  
  
Pwojè a ap fin konplete nan twa faz. Premye faz la, ki ankou kounye a, genyen 
preparasyon zòn pasaj mwayen an pou konstriksyon an 2025 epi fè reparasyon beton 
sou koule ak pilye ki egziste yo. Yo prevwa pou dezyèm faz la kòmanse an 2025 epi l 
ap enkli retrè sipè estrikti pon nan direksyon nò ki egziste a ak konstriksyon nouvo pon 
nan direksyon nò a ki genyen ladan l ranplasman woulman yo, estrikti an asye, platfòm 
pon an ak apwoch pon yo. Yo prevwa pou twazyèm faz la kòmanse an 2026 epi l ap 
enkli retrè sipè estrikti pon nan direksyon nò ki egziste a ak konstriksyon nouvo pon nan 
direksyon sid la, ki genyen ladan l ranplasman woulman yo, estrikti an asye, platfòm 
pon an ak apwoch pon yo. Nouvo pout pon ak lòt eleman estrikti an asye yo ap 
metalize, ki rekouvri asye a pou anpeche wouy ak kowozyon .  
  
Nan prentan 2025, pandan dezyèm faz travay la, tout trafik nan direksyon nò ap chaje 
nan kote sid travay la pou konstui nouvo pon nan direksyon nò. Sikilasyon an ap tounen 
chanje nan konfigirasyon orijinal la pou sezon ivè a. Nan prentan 2026, lè twazyèm faz 
la travay la kòmanse, tout sikilasyon nan direksyon sid la ap chanje nan kote nò a pou 
travay nan pon sid la. Sikilasyon an ap tounen chanje nan konfigirasyon orijinal la lè tout 
travay la konplete nan fen 2026.  
  
Harrison and Burrowes Bridge Constructions Inc. of Glenmont, NY se kontraktè pwojè a 
apre yon pwosesis apèl dòf. Yo prevwa pwojè konplè a ta dwe fini nan otòn 2026. 
Travay la depann de sitiyasyon meteyo epi dat yo gen chas pou chanje. Pandan 
konstriksyon an, chofè yo ka rankontre liy ki fèmen oswa arè sikilasyon kout sou 
Thruway la ak State Route 213 la. Tout fèmti liy ak arè ki pwograme yo ap pibliye sou 
siyalizasyon dijital otowout la ak sou sitwèb Thruway la.  
  
Pwojè a genyen ladan l tou mezi anviwònmantal ki ranfòse pou pwoteje Rivyè Wallkill 
la, ki apeprè 20 pye anba pon an. Pandan tout pwosesis konstrisyon an, y ap mete 
anplas mezi pou sedimantasyon ak kontwòl ewozyon pou anpeche tout dechajman nan 
dlo sifas yo. Anplis, lè li konplete, tout tè a ap estabilize ak semans ak/oswa payi pou 
ranfòse efikasite ekoulman dlo lapli. Chofè veyikil amotè yo ta dwe rete veyatif epi 
respekte limit vitès ki afiche nan zòn travo yo. Amann yo double pou vitès nan yon zòn 
travay.  
  
Pou plis amelyore sekirite travayè yo nan yon zòn travay, Gouvènè Hochul te siyen 
lejislasyon ki etabli pwogram pilòt Otomatik pou Kontwòl Vitès Zòn Travay la. Pwogram 
ranfòsman sekirite a te kòmanse an avril 2023 epi li ap an vigè nan plizyè zòn 
konstriksyon aktif sou Thruway la. Zòn travay avèk ranfòsman sou kamera vitès yo pral 
gen siyal klè ki mennen nan zòn travay la. Yo pral peye bay amann pou otomobilis ki 
vyole limit vitès ki afiche nan zòn travay la. Y ap voye pa lapòs amann pou vyolasyon yo 
bay pwopriyetè veyikil ki anrejistre a. Ou ka jwenn plis enfòmasyo sou pwogram nan isit 
la.    

Bidjè 2024 Otorite a envesti yon total 451 milyon dola pou sipòte Pwogram Kapital li a, 
ki ta dwe envesti 2.4 milya dola nan pwojè kapital pandan senk ane k ap vini yo—yon 
ogmantasyon 500 milyon dola apre ajisteman nan peyaj ki te adopte tou dènyèman an. 
Ogmantasyon envestisman an pral mennen nan travay sou apeprè mwatye nan plis 
pase 4,500 km vwa Thruway yo ansanm ak pwojè sou apeprè 90 nan 817 pon Thruway 
yo.  
  
Pou enfòmasyon deplasman ki ajou, nou ankouraje chofè yo telechaje  aplikasyon 
mobil  la ki disponib pou telechaje gratis sou aparèy iPhone ak Android. Aplikasyon an 
bay otomobilis yo aksè dirèk nan tan reyèl ak asistans pou navigasyon pandan yo sou 
wout. Vwayajè yo ka vizite tou Kat Vwayajè entèraktif Otorite Thruway la, ki prezante 
kamera sikilasyon an dirèk. Chofè yo kapab enskri tou pou resevwa imèl TRANSalert, ki 
bay dènye kondisyon sikilasyon yo sou Thruway la. Pou plis enfòmasyon, swiv Thruway 
la sou Facebook, X ak Instagram, oswa vizite sitwèb nou an.  

 
###  

  
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  
Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

